Nafarroako Parlamentuko Mahaiak, 2014ko ekainaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Asun Fernández de Garaialde y Lazkano andreak aurkeztutako galdera, baliabide publikoak egiaz behar dituzten pertsonengana eta familia-unitateengana heltzen direla bermatzeko helburua betetzearren Gobernuak gizarteratze-errenta kontrolatzeko eta iruzurraren aurka borrokatzeko hartuko dituen neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Asun Fernández de Garaialdek, Legebiltzarreko Erregelamenduan ezarritakoaren babesean, honako galdera hau aurkezten dio Nafarroako Gobernuko Gizarte Politiketako Departamentuari, idatziz erantzun dezan:

Nafarroako Gobernuak helburu gisa jartzen du, gizarteratze-errenta kontrolatzeko eta iruzurraren aurka borrokatzeko neurrien planean, “bermatzea baliabide publikoak egiaz behar dituzten pertsonengana eta familia-unitateengana heltzen direla”.

• Departamentuak zer neurri zehatz hartuko ditu helburu hori betetzeko eta baliabideak haien beharrean dauden pertsona guztiengana heltzeko?

• Nafarroan zenbat pertsona edo familia-unitate daude Gizarteratze-errenta arautzen duen Legearen azken aldaketa onetsi ostean gizarteratze-errenta lortu ezin dutenak? Zenbat diru kalkulatzen da kostatuko lukeela pertsona edo familia unitate horiek gizarteratze-errenta jasotzeak?

• Adingabeak derrigorrezko irakaskuntzan eskolatuta ez dauzkaten familia unitateei gizarteratze-errenta kenduko al zaie? Nola eginen da hori? Zer plan edo koordinazio dago gizarte zerbitzuen, ikastetxeen eta ukitutako entitateen artean?

• Zer plan dauka, aztertzeko zergatik dauden eskolatu gabeko adingabeak? Zer neurri hartuko ditu halakorik gerta ez dadin eta adingabe horiek eskolatu daitezen?

• Zenbat adingaberi buruz ari gara?

